
Réamhrá  

Cuspóir 

Lón eolais a chur ar fáil i ndáil le straitéis náisiúnta uile-Rialtais a leagan amach maidir le cur 

in aghaidh bréagaisnéise trí bhearta agus modhanna oibre a mholadh d'fhonn bonn treise a 

chur faoi iriseoireacht neamhspleách neamhshrianta ar ardchaighdeán a chur ar fáil agus 

soláthar faisnéise ar mhaithe le leas an phobail a chaomhnú. 

Buneolas 

I dtimpeallacht meán cumarsáide atá plódaithe agus lán le maíomh gan bhunús agus tuairimí 

ar mhaithe le haidhmeanna folaigh a chuirtear i láthair mar a bheadh fíricí iontu, tá 

buntábhacht le hiriseoireacht neamhspleách indeimhnithe ar mhaithe leis an daonlathas.  De 

réir mar a thuairiscítear san eagrán is deireanaí de Eurobarometers1, tagann 71% de mhuintir 

na hEorpa trasna ar 'nuacht bréige' ar líne níos mó ná uair amháin sa mhí.  Leagtar d'fheidhm 

ar lucht iriseoireachta neamhspleách ardchaighdeáin fíricí a chur i láthair agus cóiriú do phlé 

lán eolais bunaithe ar fhíricí agus d'éagsúlacht maidir le tuairimíocht agus dearcadh.  Ní mór 

do chomhlachtaí meán cumarsáide a bhfuil deacrachtaí airgid agus cúngú ar sciar an 

mhargaidh le sárú acu infheistíocht a dhéanamh in acmhainní eagarthóireachta agus in oiliúint 

foirne ionas go dtugtar bréagaisnéis agus ionramháil faoi deara agus ionas go mbítear inniúil 

ar uirlisí a úsáid chun cur ina choinne sin.   

                                                
 

1 https://ec.europa.eu/commission/presscorner/detail/en/IP_20_383 

https://ec.europa.eu/commission/presscorner/detail/en/IP_20_383

Comhthéacsanna Tábhachtacha 

Cúrsaí Dlí/Rialúcháin 

(Tugtar chun aire go bhfuil an chuid seo ar fáil freisin sa tuarascáil ó Fhoghrúpa 2.) 

Is casta mar ábhar plé an rialúchán maidir le bréagaisnéis in Éirinn.  Tá creatchórais éagsúla 

reachtaíochta ar bun faoi láthair ar leibhéal an AE agus ar an leibhéal náisiúnta trína 

bhféachtar le cur in aghaidh na bréagaisnéise go hindíreach trí thimpeallacht meán 

cumarsáide atá iolraíoch neamhchlaon agus an pobal a bheith cumhachtach agus tuisceanach 

maidir leis na meáin chumarsáide. Áirítear ar na creatchórais reachtaíochta: 

AE  -  T RE O I R  S HE I RBHÍ S Í  N A M E ÁN CL O S AM H AI RC  

Tá de rún le Treoir Sheirbhísí na Meán Closamhairc (TSMCA)2, a ndéantar trasuí ar chuid de 

ina chuid den Acht um Rialáil Sábháilteachta ar Líne agus na Meán (RSLM) 2022, comhordú 

ar fud an AE a thabhairt i dtreis maidir  leis an reachtaíocht náisiúnta faoi na meáin 

closamhairc uile, lena n-áirítear craolachán teilifíse den ghnáthchineál agus seirbhísí ar 

éileamh.   Tá caomhnú an iolrachais ar na meáin chumarsáide buntábhachtach maidir leis an  

Treoir TSMCA agus tá forálacha sa Treoir maidir le tosaíocht do sheirbhísí closamhairc is díol 

spéise i gcoitinne (Airteagal 7a)3 chomh maith le coinníoll maidir le seirbhísí ar éileamh ionas 

go gcinntítear tosaíocht ag saothair Eorpacha (Airteagal 13)4 agus coinníollacha maidir le 

saothair Eorpacha neamhspleácha a chraoladh (Airteagal 17)5.  Tá forálacha sa Treoir 

TSMCA freisin maidir le litearthacht meán cumarsáide, le ceangal ar an rialtóir a chinntiú go 

mbíonn bearta éifeachtacha maidir le litearthacht na meán cumarsáide á ndéanamh ag 

soláthraithe seirbhísí físeán (soláthraithe SSF) faoi Airteagal 28b(3)(j)6 agus faoi Airteagal 33a 

ina luaitear coinníollacha maidir le scileanna litearthachta meán cumarsáide a chur chun cinn 

agus a fhorbairt agus coinníollacha tuairiscíochta ar na Ballstáit. Faoi Airteagal 30b den  Treoir 

                                                
 

2 https://digital-strategy.ec.europa.eu/en/policies/audiovisual-and-media-services 
3 An Treoir TSMCA Airteagal 7a – Féadfaidh na Ballstáit bearta a dhéanamh chun tosaíocht iomchuí seirbhísí meán closamhairc a bhaineann 
leis an leas ginearálta a áirithiú.  
4  An Treoir TSMCA Airteagal 13 – Áiritheoidh na Ballstáit go mbeidh sciar 30 % ar a laghad de shaothair Eorpacha sna catalóga acu ag 
soláthraithe seirbhíse meán de sheirbhísí meán closamhairc ar éileamh faoina ndlínse agus áiritheoidh siad go dtabharfar tosaíocht do na 
saothair sin. 
5  An Treoir TSMCA Airteagal 17 Áiritheoidh na Ballstáit, i gcás inarb indéanta agus trí bhealaí iomchuí, go n-áirithíonn craoltóirí 10 % ar a 
laghad dá gcuid ama tarchurtha, gan an t-am a leithroinntear ar nuacht, imeachtaí spóirt, cluichí, fógraíocht, seirbhísí teilithéacs agus 
teilishiopadóireacht a áireamh, nó de rogha ar a chéile. an Ballstát, ar a laghad 10 % dá bhuiséad clár, le haghaidh saothair Eorpacha arna 
gcruthú ag léiritheoirí atá neamhspleách ar chraoltóirí. 
6  An Treoir TSMCA Airteagal 28b (3)(j) – foráil a dhéanamh le haghaidh bearta agus uirlisí maidir le litearthacht sna meáin agus feasacht na n-
úsáideoirí ar na bearta agus na huirlisí sin a mhúscailt.  

https://digital-strategy.ec.europa.eu/en/policies/audiovisual-and-media-services

TSMCA, foráiltear d'aitheantas foirmeálta do ról GREC agus dá neartú, comhairle theicniúil a 

chur ar Choimisiún an AE san áireamh. Is ríléir sin ar an obair atá ar bun ag GREC maidir le 

monatóireacht ar Chód Cleachtais an AE maidir leis an mBréagaisnéis. 

AE  -  AN P AC ÁI S T E  UM  S HE I RBHÍ S Í  D I G I T E ACH A I . E . ,  AN G NÍ O M H UM  

S HE I RBHÍ S Í  D I G I T E ACH A AN AE  AG US  AN I O NS T RAI M  UM  M ARG AÍ  

D I G IT E ACH A  

Is rialachán de chuid an AE an Gníomh um Sheirbhísí Digiteacha (GSD)7 a tháinig i bhfeidhm  

i ndlí an AE i mí na Samhna 2022 agus a mbeidh feidhm go díreach leis ar fud an AE ón 17 

Feabhra 2024.  Féachtar le tairbhe a dhéanamh leis an rialachán nua seo maidir le feidhmiú 

mhargadh inmheánach an AE mar is ceart i ndáil le seirbhísí idirghabhálacha ar líne trí 

rialacha comhchuibhithe a leagan síos ar mhaithe le timpeallacht shábháilte, intuartha agus 

iontaofa ar líne lena ndéantar freastal don nuálaíocht agus cosaint éifeachtúil a chur ar fáil do 

chearta bunúsacha a chumhdaítear faoi Chairt um Chearta Bunúsacha an Aontais Eorpaigh8, 

an prionsabal maidir le cosaint tomhaltóirí san áireamh.  Faoi Airteagal 45 an GSD, tá leagtha 

amach Cód Cleachtais (mar atá faoi láthair) an AE maidir leis an mBréagaisnéis a chur i riocht 

Chód Iompair comhrialála.  De réir chinneadh an Rialtais, beidh Coimisiún na Meán á ainmniú 

go foirmeálta ina Chomhardaitheoir Seirbhísí Digiteacha i gcás na hÉireann agus is é an 

Coimisiún sin dá réir sin a bheidh ina údarás inniúil freagrach as feidhmiú agus forfheidhmiú 

an rialacháin seo de chuid an AE in Éirinn.  

Faoi Airteagal 34 an rialacháin, leagtar dualgas maidir le measúnacht baoil ar ardáin an-mhór 

ar líne d'fhonn a chinntiú go ndéantar priacal sistéamach a shonrú agus a thabhairt faoi 

anailís.  Ba cheart go ndéanfaí anailís le measúnacht baoil den sórt sin an é go dtifeadh an t-

ábhar baoil faoi chaibidil amach mar gheall ar ionramháil d'aon ghnó ar an tseirbhís, chomh 

maith le borradh agus scaipeadh a d'fhéadfadh a bheith tréan forleathan ar ábhar 

mídhleathach agus ar fhaisnéis nach móide a i gcomhréir leis na téarmaí agus na 

coinníollacha.  Tá dualgas i gceist freisin maidir le follasacht chóras na moltaí, lena n-áirítear 

foráil faoi Airteagal 38 an rialacháin gur gá d'ardáin an-mhór ar líne ar a laghad aon rogha 

amháin maidir le córas na moltaí a chur ar fáil nach bhfuil bunaithe ar phróifíliú. 

Tá leagtha amach soláthar do shábháilteacht níos fearr ar líne leis an rialachán.  Coimisiún na 

Meán atá ainmnithe i gcáil Chomhordaitheoir Seirbhísí Digiteacha na hÉireann agus a bheidh, 

                                                
 

7 https://eur-lex.europa.eu/legal-content/EN/TXT/?uri=CELEX%3A32022R2065&qid=1670837883291 
8 https://eur-lex.europa.eu/legal-content/EN/TXT/?uri=CELEX%3A12012P%2FTXT 

https://eur-lex.europa.eu/legal-content/EN/TXT/?uri=CELEX%3A32022R2065&qid=1670837883291
https://eur-lex.europa.eu/legal-content/EN/TXT/?uri=CELEX%3A12012P%2FTXT

dá réir sin, ina údarás inniúil maidir leis an rialachán seo de chuid an AE a fheidhmiú agus a 

fhorfheidhmiú.  

Rialachán de chuid an AE is ea an Ionstraim um Margaí Digiteacha (IMD)9 a tháinig i bhfeidhm 

i mí na Samhna 2022 a bhfuil d'aidhm léi iomaíocht chothrom a chothú agus a mbeidh feidhm 

go díreach léi ar fud an AE le héifeacht ó mhí Bealtaine 2023.  Tá leagtha amach go dtiocfar i 

ngleic, leis an rialachán nua seo, le thorthaí dochracha a eascraíonn ó bhearta áirithe a 

dhéanann ardáin ar líne a fheidhmíonn ina ngeatóirí digiteacha maidir le margadh aonair an 

AE agus sin d'fhonn a chinntiú go mbíonn margaí digiteacha atá cóir oscailte ar fáil ag gach 

duine den lucht úsáide trí choinníollacha dualgais a leagan síos nach mór do na "geatóirí" cloí 

leo i mbun a gcuid gnáthbhearta oibre. 

AE  -  AN G NÍ O M H E O RP ACH UM  S H AO I R S E  N A M E ÁN ( M AR AT Á 

BE ART AI T HE )   

Tá de rún leis an nGníomh Eorpach um Shaoirse na Meán (mar atá beartaithe) iolrachas agus 

neamhspleáchas na meán cumarsáide san AE a chaomhnú. Tugtar san áireamh forálacha 

d'fhonn neamhspleáchas eagarthóireachta na meán cumarsáide a neartú, follasacht maidir le 

húinéireacht chomhlachtaí meán cumarsáide a chinntiú agus ábhar na soláthraithe seirbhísí 

meán cumarsáide a chosaint ar líne.  Tá beartaithe chomh maith Bord nua Eorpach maidir le 

Seirbhísí Meán a chur ar bun a thiocfadh in ionad GREC. Tá an chaibidlíocht maidir leis an 

togra ar siúl faoi láthair agus meastar go leanfaidh go tús na bliana 2024. 

N ÁI S I ÚNT A -  AN t ACHT  UM  R I AL ÁI L  S ÁBH ÁI L T E ACHT A AR L Í NE  AG US  N A 

M E ÁN 20 22  

Síníodh an tAcht um Rialáil Sábháilteachta ar Líne agus na Meán (RSLM)10 2022 ina dhlí an 

10 Nollaig 2022. Rinneadh Údarás Craolacháin na hÉireann (BAI) a dhíscaoileadh faoin Acht 

agus Coimisiún na Meán a chur ar bun mar chomhlacht atá freagrach as maoirseacht ar an 

rialáil maidir le seirbhísí craolacháin agus físeán ar éileamh agus as an gcreatchóras nua 

rialála maidir le sábháilteacht ar líne a thabhairt isteach, Treoir leasaithe Sheirbhísí na Meán 

Closamhairc a chur i bhfeidhm faoi dhlí na hÉireann agus fónamh don fhorbairt ar earnáil na 

meán cumarsáide in Éirinn go ginearálta.  Is ceart a thabhairt chun aire nach luaitear 

bréagaisnéis mar chatagóir díobhála faoin Acht um Rialáil Sábháilteachta ar Líne agus na 

Meán 2022. Dá ainneoin sin, d'fhéadfadh bréagaisnéis a bheith in úsáid maidir le feachtais ar 

                                                
 

9 https://eur-lex.europa.eu/legal-content/EN/TXT/HTML/?uri=CELEX:32022R1925 
10 https://www.irishstatutebook.ie/eli/2022/act/41/enacted/en/html 

https://eur-lex.europa.eu/legal-content/EN/TXT/HTML/?uri=CELEX:32022R1925
https://www.irishstatutebook.ie/eli/2022/act/41/enacted/en/html

líne a chuireann fuathchoireacht, ábhar sceimhlitheoireachta agus ábhar mídhleathach de 

chineálacha eile chun cinn.  Anuas ar an méid sin, d'fhéadfadh bréagaisnéis a bheith in úsáid 

maidir le hábhar díobhálach ar líne de chineálacha eile a luaitear san Acht a chur chun cinn 

(féinmharú/féindíobháil a chur chun cinn, mí-ord cothúcháin/iteacháin a chur chun cinn agus 

cibearbhulaíocht a chur chun cinn) agus meastar go mbeidh suim á chur ag Coimisiún na 

Meán agus ag an gCoimisinéir Sábháilteachta ar Líne i réimse na bréagaisnéise. 

Is téamaí lárnacha cúrsaí iolrachais agus tuiscint na meán cumarsáide ag Coimisiún na Meán 

(mar ab ea ag Údarás Craolacháin na hÉireann11) agus rinneadh freagrachtaí uile an Údaráis 

Craolacháin (polasaithe uile an Údaráis san áireamh) a aistriú go dtí an Coimisiún ar lá a 

bhunaithe i mí Márta 2023. Tá dá réir sin ról leanúnach le Coimisiún na Meán maidir le 

hiolrachas sna meáin chumarsáide agus tuiscint ar na meáin a chur chun cinn. Tugtar faoi na 

rólanna sin i gcomhthéacs na nAchtanna um Chraolachán agus um Rialáil na Meán 2009 

agus 2022 arna leasú ag an Acht um Rialáil Sábháilteachta ar Líne agus na Meán 2022 

(RSLM) agus Cuid 3A den Acht Iomaíochta 200212 (arna chur isteach leis an Acht um 

Iomaíocht agus Cosaint Tomhaltóirí 201413). Seo a leanas ról an Choimisiúin maidir le 

hiolrachas agus tuiscint ar na meáin: 

I O L RAÍ O CH AS  N A M E ÁN C UM ARS ÁI DE  -  DU AL G AI S  F AO I N  RE ACHT AÍ O CHT   

Faoi Alt 7(2)(c) an Achta RSLM, leagtar de dhualgas ar Choimisiún na Meán a chinntiú go 

gcuirtear seirbhísí craolacháin agus seirbhísí ar éileamh ar fáil atá oscailte agus iolraíoch. 

Glacann an Coimisiún, mar a rinne an tÚdarás Craolacháin a dtagann an Coimisiún i 

gcomharbacht air, leis an réamhthuiscint faoin reachtaíocht gur gné bhunriachtanach de 

dhaonlathas ionadaíochta na linne seo earnáil meán cumarsáide atá oscailte iolraíoch agus 

seastar i gcónaí le Beartas an Údaráis maidir leis an Iolracht sna Meáin14 d'fhonn iolraíochas a 

chur chun cinn agus a chothú sna meáin chumarsáide in Éirinn.  Is é príomhchuspóir atá leis 

an bpolasaí sin a leagan amach na modhanna ina ndéanfaidh Coimisiún na Meán iolraíochas 

sna meáin chumarsáide a chur chun cinn agus a chothú.  Luaitear comhthéacs ról an 

Choimisiúin i ndáil le hiolraíochas sna meáin chumarsáide; tugtar sainmhíniú ar iolraíochas 

sna meáin chumarsáide; leagtar amach an tábhacht atá le hiolraíochas sna meáin 

chumarsáide; luaitear go mion aidhmeanna an bheartais; agus, leagtar amach na bearta a 

                                                
 

11 Faoi fhorálacha an Acht um Shábháilteacht ar Líne agus na Meán, cuireadh Coimisiún na Meán ar bun an 15 Márta 2023 agus aistríodh 
foireann agus cúraimí Údarás Craolacháin na hÉireann chuig an gCoimisiún.  
12 https://revisedacts.lawreform.ie/eli/2002/act/14/revised/en/html - PARTIIIA 2022 
13 http://www.irishstatutebook.ie/eli/2014/act/29/section/74/enacted/en/index.html 
14 https://www.bai.ie/download/128743/ - Údarás Craolacháin na hÉireann 

https://revisedacts.lawreform.ie/eli/2002/act/14/revised/en/html#PARTIIIA
http://www.irishstatutebook.ie/eli/2014/act/29/section/74/enacted/en/index.html
https://www.bai.ie/download/128743/

dhéanann Coimisiún na Meán – agus a dhéanfaidh go leanúnach – d'fhonn iolraíochas a chur 

chun cinn agus a chothú sna meáin chumarsáide in Éirinn.  

Seasann Coimisiún na Meán le Beartas Údarás Craolacháin na hÉireann maidir le Rialú agus 

Úinéireacht15.  Faoin mbeartas sin, tá éifeacht praiticiúil le coinníollacha dualgais a leagtar síos 

san Acht um Chraolachán agus um Rialáil na Meán 2009 agus 2022 agus atá dlite ar an 

gCoimisiún a thabhairt san áireamh tráth a mbítear ag socrú ar an iarratasóir is oiriúnach 

maidir le conradh i ndáil le seirbhís raidió nó teilifíse a bhronnadh.  Baineann Coimisiún na 

Meán úsáid as freisin chun iarratais a mheas i ndáil le hathrú úinéireachta nó athrú ar na 

dreamanna a bhfuil smacht acu ar sheirbhísí craolacháin, mar shampla athrú maidir le 

scairshealbhóireacht nó stiúrthóirí. Tá lón treorach agus rialacha sa bheartas a cheadaíonn an 

Coimisiún nuair a bhíonn breithiúnas le tabhairt ar a inmhianta a bheadh cead a thabhairt 

smacht a bheith ag duine nó ag grúpa daoine ar líon míchuí seirbhísí meán cumarsáide i Stát 

na hÉireann ná leas suntasach i líon míchuí seirbhísí den sórt sin. 

I gCuid 3A den Acht Iomaíochta 2002, leagtar amach an próiseas faoin reachtaíocht maidir le 

cumasc chomhlachtaí meán cumarsáide in Éirinn a bhreithniú agus déantar foráil do chosaint 

thábhachtach maidir le hiolraíochas agus iléagsúlacht sna meáin chumarsáide.  Faoin 

gcreatchóras seo, is féidir leis an Aire Turasóireachta, Cultúir, Ealaíon, Gaeltachta, Spóirt 

agus Meán a éileamh ar Choimisiún na Meán iniúchadh iomlán a dhéanamh maidir le cumasc 

comhlachtaí meán cumarsáide más ábhar buartha go bhféadfadh cumasc den sórt sin a 

bheith i gcoinne leas an phobail maidir le hiolraíochas na meán cumarsáide sa Stát a 

chaomhnú.  

I O L RAÍ O CH AS  N A M E ÁN C UM ARS ÁI DE  -  BE ART A ANO I S / S AN AM  AT Á L E  

T HE ACHT   

Bunachar sonraí arna leagan amach agus arna choiriú ag foireann Scoil na Cumarsáide in 

Ollscoil Chathair Bhaile Átha Cliath atá i gceist le láithreán gréasáin Media Ownership 

Ireland16. Tionscnamh de chuid Údarás Craolacháin na hÉireann a bhí ann agus leanann 

Coimisiún na Meán d'airgead a chur ar fáil lena aghaidh.  

Is féidir le duine den phobal an bunachar sonraí a thapú agus tá sé leagtha amach ionas gur 

fóinteach mar phointe tagartha é i ndáil leis an gcuid den Acht um Iomaíocht agus Cosaint 

                                                
 

15 https://www.bai.ie/download/128746/ - BAI 
16 http://www.mediaownership.ie/ 

https://www.bai.ie/download/128746/
http://www.mediaownership.ie/

Tomhaltóirí 2014 a bhaineann le cumasc chomhlachtaí meán cumarsáide a chur i bhfeidhm.  

Déantar fónamh, ach go háirithe, maidir le coinníoll Choimisiún na Meán tuarascáil a chur ar 

fáil gach tríú bliain le hanailís ar an tionchar ag athruithe maidir le húinéireacht agus le rialú ar 

ghnéithe iolraíochais maidir leis na meáin chumarsáide sa Stát.  Foilsíodh dhá thuarascáil den 

sórt sin go dtí seo (2012-201417 agus 2015-201718) agus tá an tríú tuarascáil (2018-2020) le 

foilsiú i rith na bliana 2023. 

Is í an tuarascáil bhliantúil Digital News arna foilsiú ag an Reuters Institute for the Study of 

Journalism in Ollscoil Oxford an beart leanúnach staidéir is fairsinge maidir leis na pátrúin a 

bhaineann le tapú nuachta ar fud an domhain.  Déantar trácht sa tuarascáil dhomhanda ar an 

gcás maidir le 46 tír agus ón mbliain 2015 i leith tá urraíocht á dhéanamh ag Údarás 

Craolacháin na hÉireann, mar chuid den bheartaíocht maidir le hiolraíochas na meán 

cumarsáide in Éirinn, ar chúrsaí sa tír seo a thabhairt san áireamh leis an togra taighde 

idirnáisiúnta seo.  D'fhonn an leas is mó is féidir a bheith as na sonraí, cheangail an tÚdarás 

Craolacháin comhar páirtnéireachta leis an Institiúid um Meáin Todhchaí, Daonlathas agus 

Sochaí in Ollscoil Chathair Bhaile Átha Cliath (FuJo)19 ionas go gcuirtear tuarascáil níos mine 

maidir le cúrsaí na hÉireann go háirithe ar fáil agus foilsíodh an tuarascáil is deireanaí den 

chineál sin i mí Meitheamh 202220.  

Chuir Coimisiún na Meán eolas ar fáil do Stiúrthóireacht an Choimisiúin Eorpaigh maidir le 

Ceartas agus Tomhaltóirí a rinne Tuarascáil an AE maidir le Smacht Reachta a ullmhú le 

roinnt blianta anuas.  Leagtar amach sa tuarascáil breithiúnas maidir le smacht reachta ar fud 

an AE agus i ngach ceann de na Ballstáit.  Chuir Coimisiún na Meán nó Údarás Craolacháin 

na hÉireann ábhar ar fáil maidir le tuarascálacha na mblianta 202321, 202222 agus 202123.  

Is é an Media Pluralism Monitor24 arna fhoilsiú ag an Centre for Media Pluralism25 i bhFlórans 

na hIodáile an foinse eolais barrthábhachta don Tuarascáil maidir le Smacht Reachta.  

Leanann Coimisiún na Meán d'fheidhmiú mar léirmheastóir saineolais i ndáil leis an 

                                                
 

17 https://www.bai.ie/download/128749/ 
18 https://www.bai.ie/en/download/133642/ 
19 https://fujomedia.eu/ 
20 https://www.bai.ie/en/download/137249/ 
21 https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-
mechanism/2023-rule-law-report_en 
22 https://ec.europa.eu/info/publications/2022-rule-law-report-communication-and-country-chapters_en 
23 https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-
report/2021-rule-law-report-communication-and-country-chapters_en 
24 https://cmpf.eui.eu/mpm2021-results/ 
25 https://cmpf.eui.eu/ 

https://www.bai.ie/download/128749/
https://www.bai.ie/en/download/133642/
https://fujomedia.eu/
https://www.bai.ie/en/download/137249/
https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-mechanism/2023-rule-law-report_en
https://commission.europa.eu/strategy-and-policy/policies/justice-and-fundamental-rights/upholding-rule-law/rule-law/rule-law-mechanism/2023-rule-law-report_en
https://ec.europa.eu/info/publications/2022-rule-law-report-communication-and-country-chapters_en
https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-report/2021-rule-law-report-communication-and-country-chapters_en
https://ec.europa.eu/info/policies/justice-and-fundamental-rights/upholding-rule-law/rule-law/rule-law-mechanism/2021-rule-law-report/2021-rule-law-report-communication-and-country-chapters_en
https://cmpf.eui.eu/mpm2021-results/
https://cmpf.eui.eu/

bhfoilseachán monatóireachta sin in Éirinn agus cuirtear leis an bplé faoi mhodhanna ina 

bhféadfaí an sásra a leasú mar gheall ar athruithe ar thimpeallacht na meán cumarsáide. 

I O L RAÍ O CH AS  N A M E ÁN C UM ARS ÁI DE  –  DU AL G AI S  RE ACHT ÚL A  

Faoi Alt 7(3)(g) an Achta RSLM, tá de dhualgas ar Choimisiún na Meán, faoi mar a bhíodh ar 

Údarás Craolacháin na hÉireann, taighde a spreagadh agus tionscnaimh agus bearta 

oideachais agus oiliúna a chothú, i ndáil le litearthacht sna meáin chumarsáíde agus eile.  Mar 

chuid den réimse cúraim sin, chuir an tÚdarás Craolacháin Beartas um Litearthacht sna Meáin 

le chéile a seoladh sa bhliain 2016 agus leagtar amach ansin prionsabail phríomhthábhachta 

óna n-eascraíonn inniúlacht i dtrí réimse, spriocanna inmhianta agus slata tomhais ionas gur 

féidir an beartas a bhunú ar an gcleachtas.  Tá an cháipéis ina treoir freisin maidir le plean 

oibre an Údaráis Craolacháin i ndáil le litearthacht sna meáin a leagan amach.  Anuas ar an 

méid sin, tá na spriocanna agus na slata tomhais úsáideach mar lón comparáide ag 

geallsealbhóirí seachtracha agus an cur chuige i ndáil le litearthacht sna meáin á leagan 

amach acu féin.  

I O L RAÍ O CH AS  N A M E ÁN C UM ARS ÁI DE  -  BE ART A ANO I S / S AN AM  AT Á L E  

T HE ACHT  

Sa bhliain 2017, agus tar éis don Údarás Craolacháin geallúint a thabhairt an tráth a raibh an 

Beartas faoi Litearthacht maidir leis na Meáin Chumarsáide á sheoladh, thionóil an tÚdarás 

roinnt de na príomhgheallsealbhóirí chun cónaidhm dheonach idir geallsealbhóirí éagsúla a 

chur ar bun a chuirfeadh aidhmeanna an bheartais chun cinn: Litearthacht sna Meáin, Éire 

(MLI). Tá níos mó na 250 ball ar fud na tíre san MLI faoi láthair agus suim á léiriú ann ar fud 

na hEorpa chomh maith.  Is ball de Ghrúpa Saineolaithe an Choimisiúin Eorpaigh maidir le 

Litearthacht sna Meáin an Comhordaitheoir Náisiúnta i Litearthacht sna Meáin, Éire. Tá obair 

MLI dírithe ar chomhordú agus ar nuálaíocht maidir le tionscnaimh ar mhaithe le litearthacht 

sna meáin chumarsáide agus ar chúrsaí caidrimh agus fógraíochta freisin i ndáil le 

tionscnaimh ar mhaithe le litearthacht sna meáin chumarsáide ar fud na tíre.  Cuireann 

Coimisiún na Meán cúnamh airgid ar fáil do Litearthacht sna Meáin, Éire. 

Ar na príomhréimsí beartaíochta, áirítear an feachtas Be Media Smart a seoladh sa bhliain 

2019 d'fhonn cur le haird agus tuiscint an phobail agus a ndearnadh athphacáistiú air i rith na 

paindéime, gradaim MLI, chomh maithe le comhdhálacha agus seimineáir ar líne faoi réimsí 

iléagsúla trína bhféachtar le gach gné den litearthacht sna meáin chumarsáide a phlé.  

M Í F HAI S NÉ I S / B RÉ AG F H AI S NÉ I S  AG US  NE AM HC HL AO NT ACHT  -  DU AL G AI S  

F AO I N  RE ACHT AÍ O CHT  

I gcomhréir le hAilt 42(1), 42(2)(a) agus 42(2)(b) & (e) den Acht Craolacháin 2009 (roimh 

achtú agus thosach feidhme an Achta um Rialáil Sábháilteachta ar Líne agus na Meán 2022), 

d'ullmhaigh Údarás Craolacháin na hÉireann Cód Cothroime, Oibiachtúlachta agus 

Neamhchlaontachta26, atá infheidhme maidir le seirbhísí fuaime agus closamhairc arna 

gceadúnú ag Údarás Craolacháin na hÉireann. I gcomhréir le hAlt 46N(11) na nAchtanna um 

Chraolachán agus um Rialáil na Meán 2009 agus 2022, leanann Coimisiún na Meán de chur i 

bhfeidhm an Chóid sin a bhaineann le ceisteanna cothroime, oibiachtúlachta agus 

neamhchlaontachta in ábhar nuachta agus cúrsaí reatha. D'ullmhaigh an tÚdarás Craolacháin 

freisin Nótaí Treorach27 maidir leis an gCód agus treoirlínte éigeantacha i ndáil le trácht ar 

thoghcháin28 agus treoirlínte éigeantacha eile maidir le trácht ar reifrinn29. Rinne an tÚdarás 

Craolacháin athbhreithniú reachtúil30 ar chóid an Údaráis, an Cód Cothroime, Oibiachtúlachta 

agus Neamhchlaontachta san áireamh, sular tharla a dhíscaoileadh.  Beidh sin ina lón eolais 

maidir le hobair Choimisiún na Meán i ndáil le cóid i leith sheirbhísí meán cumarsáide a leagan 

amach agus a chur i bhfeidhm, cóid a mbeidh feidhm leo maidir le seirbhísí craolacháin agus 

seirbhísí físeán ar éileamh araon, faoi alt 46N an Achta um Chraolachán agus um Rialáil na 

Meán 2009 agus 2022. 

M Í F HAI S NÉ I S / B RÉ AG F H AI S NÉ I S  AG US  NE AM HC HL AO NT ACHT  -  BE ART A 

ANO I S / S AN AM  AT Á L E  T HE ACHT  

Ón mbliain 2019 i leith, tá obair ceannródaíochta á dhéanamh ag Údarás Craolacháin na 

hÉireann ar an bhfoghrúpa maidir le Bréagaisnéis ag Grúpa na Rialálaithe Eorpacha um 

Sheirbhísí Meán Closamhairc (GREC). Chuidigh an Foghrúpa le Coimisiún an Institiúid um 

Meáin Todhchaí, Daonlathas agus Sochaí (FuJo) in Ollscoil Chathair Bhaile Átha Cliath 

(OCBÁC) scrúdú agus tuairiscíocht a dhéanamh ar chur i bhfeidhm a gcuid geallúintí faoin 

gCód Cleachtais deonach seo ag na dreamanna a shínigh an Cód.  D'fhoilsigh an tÚdarás 

Craolacháin trí chinn de thuarascálacha ina leith sin. 

                                                
 

26 https://www.bai.ie/en/download/129469/ 
27 https://www.bai.ie/en/download/128534/ 
28 https://www.bai.ie/en/download/133142/ 
29 https://www.bai.ie/en/download/132680/ 
30 https://www.bai.ie/en/media/sites/2/dlm_uploads/2023/04/20230306_CodesRules_Statutory-Review_vFinal-1.pdf 

https://www.bai.ie/en/download/129469/
https://www.bai.ie/en/download/128534/
https://www.bai.ie/en/download/133142/
https://www.bai.ie/en/download/132680/
https://www.bai.ie/en/media/sites/2/dlm_uploads/2023/04/20230306_CodesRules_Statutory-Review_vFinal-1.pdf

In ElectCheck 201931 scrúdaítear cur i bhfeidhm a gcuid geallúintí maidir le follasacht i ndáil le 

fógraíocht pholaitiúil i rith fheachtas Thoghcháin na hEorpa 2019 ag Facebook, Twitter agus 

Google. I mí Aibreán 2020, foilsíodh an dara tuarascáil, CodeCheck32, ina scrúdaítear cur i 

bhfeidhm a gcuid geallúintí ag Facebook, Twitter, Microsoft agus Google faoi Cúig Cholún uile 

an Chóid Chleachtais i rith na bliana 2019.  Tá béim faoi leith ar bhearta chun cur le cumas 

agus acmhainn na dtomhaltóirí agus an lucht taighde. Foilsíodh an tríú tuarascáil, 

CovidCheck33, i mí Meán Fómhair 2021 agus an bhéim ar thuarascálacha follasachta na n-

ardán maidir le COVID 19. Moltar i ngach ceann de na tuarascálacha sin gur gá gnás 

tuairiscíochta agus monatóireachta níos daingne maidir le bréagaisnéis ar líne a leagan 

amach d'fhonn uirlis níos éifeachtúla maidir le cur in aghaidh na bréagaisnéise a dhéanamh 

de Chód Cleachtais an AE maidir leis an mBréagaisnéis. Leanann Institiúid FuJo OCBÁC den 

mhonatóireacht ar an gcód tríd an obair a dhéantar in éineacht le FEMD in Éirinn. 

Tá Coimisiún na Meán ina bhall de Fhoghrúpa GREC maidir le Cur in Aghaidh Bréagaisnéise 

agus an Daonlathas a Neartú.  Cuireann an foghrúpa sin comhairle agus cúnamh ar fáil don 

Choimisiún Eorpach maidir le cur i bhfeidhm éifeachtach an Chód Cleachtais neartaithe maidir 

leis an mBréagaisnéis34. Tá baill den fhoghrúpa sin freisin ag obair ar Thascfhóras an Chód 

Cleachtais atá dírithe ar an gCód a bheith oiriúnach don fheidhm agus amhlaidh i bhfad na 

haimsire.  Tionóltar cruinnithe de chuid an Tascfhórsa de réir mar is gá agus ar a laghad faoi 

dhó sa bhliain.  Déantar monatóireacht agus cóiriú ar na geallúintí i bhfianaise chora nua i 

gcúrsaí teicneolaíochta, sochaí, margaidh agus reachtaíochta.  Cuireann baill GREC an 

Tascfhórsa tuairiscí ar fáil go tráthrialta.  Tagann foghrúpaí éagsúla faoi scáth an Tascfhórsa 

ar a n-áirítear: 

 Scrúdú ar shuíomh fógraíochta 

 Ionracas seirbhísí 

 Cumhacht do sheiceálaithe fíricí 

 Monatóireacht agus tuairiscíocht (faoi cheannas GREC) 

 Beart i gcás Práinne 

 Cúrsaí Follasachta 

 Comhchaidreamh & Slánchóiriú bhaill nua a shíníonn   

                                                
 

31 https://www.bai.ie/en/new-report-on-political-social-media-ads-identifies-inconsistencies-in-datasets-and-definitions/ 
32 https://www.bai.ie/en/new-report-highlights-inconsistencies-across-digital-platforms-in-tackling-disinformation/ 
33 https://www.bai.ie/en/new-report-recommends-development-of-robust-procedures-for-reporting-and-monitoring-online-disinformation/ 
34 https://digital-strategy.ec.europa.eu/news-redirect/749495 

https://www.bai.ie/en/new-report-on-political-social-media-ads-identifies-inconsistencies-in-datasets-and-definitions/
https://www.bai.ie/en/new-report-highlights-inconsistencies-across-digital-platforms-in-tackling-disinformation/
https://www.bai.ie/en/new-report-recommends-development-of-robust-procedures-for-reporting-and-monitoring-online-disinformation/
https://digital-strategy.ec.europa.eu/news-redirect/749495


| Straitéis Náisiúnta Frith-Bhréagaisnéise Tuarascáil Fhoghrúpa 3 

 

 

—— 
13 

 

Ar na réimsí eile a bhfuil scrúdú á dhéanamh orthu, tá fógraí polaitíochta, cumas agus 

acmhainn an lucht úsáide agus taighde. 

AN t AC HT  UM  AT HCHÓ I RI Ú  T O G HCHÁN  

Foráiltear faoin Acht um Athchóiriú Toghchán 202235 don Choimisiún Toghcháin a chur ar bun, 

mar a rinneadh an 9 Feabhra 2023, ina chomhlacht neamhspleách faoin reachtaíocht ar a 

leagtar réimse leathan feidhmeanna maidir le toghcháin arna leagan amach san Acht. Tagann 

san áireamh freagracht rialála i ndáil le fógraíocht polaitíochta ar líne a n-íoctar uirthi agus i 

ndáil le hiniúchadh agus monatóireacht maidir le bréagaisnéis agus mífhaisnéis i rith feachtas 

toghchánaíochta nó reifrinn.  Faoi Chuid a Cúig den Acht um Athchóiriú Toghchán, foráiltear 

do chumhacht leitheadach a thabhairt don Choimisiún Toghcháin maidir le cur in aghaidh 

bréagaisnéise agus i gcoinne bhearta bréagacha agus ionramhálacha ar líne le linn tréimhse 

toghchánaíochta (cé nach bhfuil go dtí seo, i mí Meán Fómhair 2023, tosach feidhme curtha 

leis an gCuid sin den Acht). 

Comhoibriú Náisiúnta/Idirnáisiúnta 

Beidh comhoibriú idir réimse leathan iléagsúil geallsealbhóirí de dhíth chun cur in aghaidh na 

bréagaisnéise ar an leibhéal náisiúnta agus an leibhéal idirnáisiúnta.  Tugtar san aguisín liosta 

(nach liosta lánchuimsitheach) de gheallsealbhóirí náisiúnta a bhaineann le hábhar.  Tá 

deiseanna comhoibre ar fáil ar an leibhéal náisiúnta agus idirnáisiúnta, mar shampla an chuid 

dá ndéanann an Fhaireachlann Eorpach um na Meáin Dhigiteacha36, Litearthacht sna Meáin, 

Éire37 agus Institiúid FuJo OCBÁC38. Áirítear ar na heagraíochtaí idirnáisiúnta a shaothraíonn 

maidir leis an réimse seo:   

 Ardán Eorpach na nÚdarás Rialála (AEÚR)39: cuireadh an AEÚR ar bun sa bhliain 1995 

mar gheall ar an ngá le comhoibriú breise idir údaráis rialála na hEorpa. Le taithí 25 

mbliana agus craobhchóras daingean de lucht aitheantais ar leibhéal na hoibre, tá AEÚR 

ar an líonra is sine agus is mó de rialálaithe craolacháin agus ina ionad ríthábhachtach 

maidir le malartú faisnéise, cásanna agus sárchleachtais idir rialálaithe meán cumarsáide 

                                                
 

35 https://www.irishstatutebook.ie/eli/2022/act/30/enacted/en/html  
36 https://edmo.eu/ 
37 https://www.medialiteracyireland.ie/ 
38 https://www.dcu.ie/communications/fujo-institute-future-media-democracy-and-society 
39 https://www.epra.org/ 

https://www.irishstatutebook.ie/eli/2022/act/30/enacted/en/html
https://edmo.eu/
https://www.medialiteracyireland.ie/
https://www.dcu.ie/communications/fujo-institute-future-media-democracy-and-society
https://www.epra.org/

na hEorpa.  Tá 55 údarás rialála as 47 dtír ina mbaill den AEÚR40. Is breathnóir buan 

maidir leis an Ardán an Coimisiún Eorpach, Comhairle na hEorpa, an Fhaireachlann 

Eorpach Closamhairc agus Oifig Ionadaí ESCE maidir le Saoirse na Meán.41 

 Grúpa na Rialálaithe Eorpacha um Sheirbhísí Meán Closamhairc (GREC)42: tugtar 

rialálaithe na seirbhísí meán cumarsáide closamhairc i mballstáit AE-27 le chéile sa 

ghrúpa seo atá ag obair le comhairle saineolais a chur ar an gCoimisiún Eorpach faoi 

cheisteanna maidir le Saoirse & Daonlathas i measc réimsí eile. Tagann grúpaí 

oibre/beartaíochta éagsúla faoina scáth atá dírithe ar réimsí faoi leith acu sin, ina measc 

an Bhréagaisnéis agus Litearthacht sna Meáin.  Ba é an Grúpa GREC a rinne an 

cheannródaíocht maidir leis an obair ar an gCód Cleachtais maidir leis an mBréagaisnéis, 

2021 (an dara leagan). Faoin reachtaíocht GESM atá beartaithe, bheadh Bord Eorpach 

maidir le Seirbhísí Meán agus socruithe Comhoibre á gcur ar bun a leanfaidh den obair atá 

déanta ag GREC.  

 An Líonra Domhanda maidir le Sábháilteacht ar Líne (GOSRN)43: Tá d'aidhm leis an 

líonra seo (lena mbaineann baill as an Astráil, Fidsí, an Ríocht Aontaithe agus Éire faoi 

láthair) a chinntiú go mbíonn an cur chuige maidir le sábháilteacht ar líne chomh 

comhleanúnach seasmhach agus is féidir idir tíortha éagsúla.  Beidh babhtáil eolais, 

sárchleachtais, saineolais agus lón taithí á dhéanamh ag an Líonra d'fhonn fónamh do 

chur chuige cuíchóirithe nó comhordaithe maidir leis an tsábháilteacht ar líne.  Tá na baill 

tugtha do chearta an duine, don daonlathas agus don smacht reachta agus do bheartú 

neamhspleách ar thionchar ó chúrsaí tráchtála agus polaitíochta. 

 An Chónaidhm Eorpach maidir le Caighdeáin Fógraíochta (CECF)44: Is cónaidhm 

CECF idir 42 eagraíocht a bhaineann le 28 eagraíocht féinrialála i réimse na fógraíochta 

(ar a dtugtar “comhlachtaí caighdeán” freisin) ar fud na hEorpa agus 13 eagraíocht thar 

ceann chóras na fógraíochta (comhlachtaí a dhéanann fógraíocht, gníomhaireachtaí 

fógraíochta agus na meáin chumarsáide) agus aon chomhlacht sainréimse digiteach 

amháin.  Is ball an tÚdarás Caighdeán Fógraíochta d'Éirinn.  

                                                
 

40 http://www.epra.org/organisations 
41 http://www.epra.org/articles/permanent-observers 
42 https://erga-online.eu/ 
43 https://www.esafety.gov.au/about-us/who-we-are/international-engagement/global-online-safety-regulators-network 
44 https://www.easa-alliance.org/ 

https://www.esafety.gov.au/about-us/who-we-are/international-engagement/global-online-safety-regulators-network
https://www.easa-alliance.org/
http://www.epra.org/organisations
http://www.epra.org/articles/permanent-observers
https://erga-online.eu/
https://www.esafety.gov.au/about-us/who-we-are/international-engagement/global-online-safety-regulators-network
https://www.easa-alliance.org/

Múnlaí Gnó a Mhaoiniú 

Tá de chuspóir leis na bearta nua reachtaíochta agus polasaí in Éirinn agus san AE a chinntiú 

go mbíonn creat rialála cuí ar fáil do sholáthraithe ábhair ar fud na n-ardán ar fad (craolachán, 

cló agus ar líne / digiteach) ionas go mbíonn margadh cóir ar bun agus cosaint ag an lucht 

féachana agus éisteachta agus úsáide.  Is iondúil go dteastódh tréimhse áirithe go mbeadh na 

dlíthe agus na polasaithe nua ina ngnáthchuid de ghnóthaí agus go dtiocfaidís i bhfeidhm.  Idir 

an dá linn, is tábhachtach cuidiú leis na soláthraithe ábhair atá bunriachtanach maidir le 

hábhar iontaofa seirbhíse poiblí agus a bhfeictear gur foinsí iontaofa ábhar den chineál sin iad.  

Tá scrúdú á dhéanamh ina chomhthéacs sin ar thionscnaimh éagsúla cistíochta. 

D'aontaigh an Rialtas i bprionsabail le moladh CTM Ciste na Meán, a mbeidh scóip i bhfad 

níos leithne leis, a chur in ionad an Chiste Craoltóireachta.   Tá Ciste na Meán curtha ar bun 

ar bhonn riaracháin agus cistíocht tosaigh á chur ar fáil le haghaidh dhá scéim.  Déanfar a 

chur ar bun ar bhonn reachtaíochta acu an reachtaíocht a rith.  Tá leagtha amach dhá scéim 

tús áite, Scéim Tuairiscíochta maidir leis an Daonlathas Áitiúil agus Scéim Tuairiscíochta 

maidir leis na Cúirteanna a chur i bhfearas i rith na bliana 2024 ach aontú a bheith leis sin 

maidir le Cúnamh Stáit.  Faoi thuarascáil CTM freisin, cuireadh grúpa oibre teicniúil ar bun 

maidir le hathchóiriú agus forfheabhsú ar chóras cistíochta an cheadúnais teilifíse maidir leis 

na meáin seirbhíse poiblí.  Chuir an grúpa sin tuarascáil faoi bhráid an Aire Turasóireachta, 

Cultúir, Ealaíon, Gaeltachta, Spóirt agus Meán i mí Márta 2023 agus tá ábhar na tuarascála á 

meas faoi láthair. 

Tá d'aidhm leis na dlíthe agus na polasaithe nua fónamh do leas an phobail maidir le 

hiolraíochas agus saoirse tuairimíochta a chumhdach; fónamh do na meáin sheirbhíse poiblí 

agus d'ábhar seirbhíse poiblí; cur in aghaidh na bréagaisnéise agus na mífhaisnéise; agus 

daonlathas den rath a chothú agus a chaomhnú sa stát agus i mballstáit eile de chuid an AE.  

Mar a chéile lena bhfeictear ar fud an domhain agus maidir le pátrúin éagsúla le timpeall is 

fiche bliain anuas, tá timpeallacht na meán cumarsáide in Éirinn faoi athrú lenar tháinig agus 

lena dtagann i gcónaí réimsí dúshláin maidir le cúrsaí struchtúir arb é toradh a bhí agus atá 

orthu go mbaineann breis castachta agus iomaíochta le seirbhísí meán cumarsáide a chur ar 

fáil.  Is fusa de réir a chéile don lucht léite, don lucht féachana agus don lucht éisteachta ábhar 

a thapú ó sholáthraithe nua ar fud réimse líonraí éagsúla agus gléasanna ceangailte nach 

móide go mbeadh ábhar de chineál traidisiúnta (ná de chuid na hÉireann) ar taispeáint orthu 

go feiceálach.  Tá an claochlú digiteach seo, agus chomh tréan agus atá sé ag tarlú, chomh 

maith leis an acmhainn ceangail ag cur isteach go mór ar thimpeallacht na meán cumarsáide, 

cur isteach lena dtugtar san áireamh cur isteach ar na meáin chumarsáide thraidisiúnta, cló 

agus craoltóireacht araon, meáin chumarsáide seirbhíse poiblí agus seirbhísí tráchtála san 

áireamh45.  Leantar den athrú, maidir le caiteachas ar fhógraíocht, ó mheáin chumarsáide den 

seanchineál go dtí ardáin dhigiteacha agus ardáin na meán sóisialta agus is é earnáil na meán 

cumarsáide clóite is measa atá á bhualadh faoi láthair.   

Ní stopann athrú ar chúrsaí teicneolaíochta agus tar éis craolachán seasta agus 4G a fheiceáil 

ag ardú go dtí 90% in Éirinn, is gearr go bhfeicfear leathanbhanda 5G ar ghléasra póca ag 

teacht in ionad 4G i rith na mblianta seo romhainn, rud a chuirfidh lenar féidir a dhéanamh 

maidir le ceangal le hábhar i mbun taistil agus i gceantair faoin tuath.  An tráth céanna a raibh 

na cora nua sin ag teacht chun cinn, tharla méadú ar líon na ndaoine a úsáideann gléasra 

ceangailte; tá fón póca ag timpeall is 82% de na daoine faoin tráth seo agus níl deireadh leis 

an ardú.  Tá borradh tréan freisin faoi líon na ndaoine a bhfuil teilifíseán ceangailte acu.  

Fágann na cora seo maidir leis an teicneolaíocht agus leis an bhfonn atá ar thomhaltóirí úsáid 

a bhaint as an teicneolaíocht sin, gur féidir a bheith cinnte go leanfaidh an digitiúchán ar ábhar 

agus ar sheirbhísí na meán cumarsáide in Éirinn, mar atá ag tarlú i dtíortha eile46.     

Is é deireadh na cúise go bhfuil athrú suntasach mar gheall ar ghnéithe digitiúcháin ar earnáil 

na meán cumarsáide, go bhfuil deacrachtaí agus deiseanna a eascraíonn uaidh sin, agus go 

bhfuil seirbhísí digiteacha éagsúla a tháinig chun cinn dá bharr.  I gcomhthéacs chlaochlú 

digiteach ar fud an domhain, is é an réimse deacrachta is tábhachtaí a chuirtear roimh 

mhargadh na hÉireann, ioncam leordhóthanach a bheith ar fáil ionas gur féidir le lucht na 

meán cumarsáide infheistíocht a dhéanamh agus ábhar de chuid na hÉireann a chruthú.  Tá 

na príomhshruthanna ioncaim lena leantar ag maoiniú ábhar de chuid na hÉireann faoi bhrú 

mór agus i gcásanna áirithe faoi bhagairt an-ghéar.  Mura mbíonn córais tráchtála 

inmharthana  ar fáil (agus/nó níos mó cistí poiblí), d'fhéadfadh gur deacair do mhargadh na 

hÉireann ábhar iléagsúil de chuid na tíre seo a mhaoiniú go fadtéarmach47.  

Is díol suntais go n-áitítear i dtuarascáil Choimisiún Thodhchaí na Meán (CTM) go bhfuil cuid 

mhór d'eagraíochtaí meán cumarsáide na hÉireann i dtús beartaíochta go fóill maidir leis an 

gclaochlú digiteach agus leagtar béim ar an ngá atá le práinn níos géire ina leith seo ionas go 

dtagtar i dtír ar dheiseanna digiteacha.  Luaitear freisin gur tharla laghdú go dtína leath idir an 

                                                
 

45 https://www.bai.ie/en/media/sites/2/dlm_uploads/2018/04/180410-Mediatique-Report.pdf  
46 https://static1.squarespace.com/static/5cacbb42a568278dd5430feb/t/64e5059b9805482aee962b98/1692730780890/2023+-
+Oliver+and+Ohlbaum+-+Understanding+the+UK%27s+TV+production+sector.pdf  
47 https://www.bai.ie/en/media/sites/2/dlm_uploads/2018/04/180410-Mediatique-Report.pdf 

https://www.bai.ie/en/media/sites/2/dlm_uploads/2018/04/180410-Mediatique-Report.pdf
https://static1.squarespace.com/static/5cacbb42a568278dd5430feb/t/64e5059b9805482aee962b98/1692730780890/2023+-+Oliver+and+Ohlbaum+-+Understanding+the+UK%27s+TV+production+sector.pdf
https://static1.squarespace.com/static/5cacbb42a568278dd5430feb/t/64e5059b9805482aee962b98/1692730780890/2023+-+Oliver+and+Ohlbaum+-+Understanding+the+UK%27s+TV+production+sector.pdf
https://www.bai.ie/en/media/sites/2/dlm_uploads/2018/04/180410-Mediatique-Report.pdf

bhliain 2017 agus an bhliain 2021 ar an teacht isteach ó fhógraíocht ag na nuachtáin náisiúnta 

agus réigiúnacha. Cé go bhfuil ardú ar líon na ndaoine a bhfuil síntiús digiteach á íoc acu, ní 

raibh níos mó ná 5% d'ioncam na bliana 2020 i gceist le síntiúis den sórt sin.  Tugann CTM 

chun aire nach ndéanfadh ardú 20% in aghaidh na bliana ar líon na síntiús digiteach ó 2020 

go 2025, dá dtarlódh sin, a bhfuil á chailliúint maidir leis na seanfhoinsí ioncaim a thabhairt 

isteach. 

Ba cheart go gcuirfeadh na cora nua rialúcháin in Éirinn agus san AE, mar a luaitear thuas, le 

hacmhainn earnáil na meán cumarsáide in Éirinn forbairt a dhéanamh agus go ndéanfaí leas 

maidir le hábhar seirbhíse poiblí lena sásaítear na haidhmeanna seirbhíse poiblí maidir le 

hiolraíochas, iléagsúlacht agus luachanna saoránaíochta.     



| Straitéis Náisiúnta Frith-Bhréagaisnéise Tuarascáil Fhoghrúpa 3 

 

 

—— 
18 

Iriseoireacht neamhspleách ar ardchaighdeán  

Tá tábhacht chinniúnach le hiriseoireacht neamhspleách ar ardchaighdeán agus le seiceáil 

fíricí maidir le heolas cruinn a chur ar fáil, tuairisc ghócheaptha a bhréagnú, smaointeoireacht 

chriticiúil a spreagadh, agus iontaoibh an phobail a chothú go bhfuil spás ar féidir brath air ar 

fáil chun smaointe iléagsúla a chur i láthair agus a mhalartú. 

Tá de nós le fada ag muintir na hÉireann leibhéal ard iontaoibh a lua leis na príomhfhoinsí 

nuachta maidir le faisnéis agus comhthéacs a chur i láthair go hoibiachtúil.  Is léir ar 

thuarascáil an Reuters Digital News Report 2022 gur airde an leibhéal iontaoibh sna 

soláthraithe nuachta in Éirinn ná sa Ríocht Aontaithe agus níos mó ná leath de na daoine a 

ndearnadh suirbhéireacht orthu abhus ag aontú nó ag aontú go tréan gur féidir iontaoibh a 

chur sa nuacht an chuid is mó den am.  Luaitear i saothar taighde a dtagraítear dó i 

dtuarascáil CTM gur chuir níos mó ná leath díobh sin a d'fhreagair suirbhé gur chuir siad an 

nuacht ar siúl níos mó ná uair sa lá ó mhí Márta 2020 go mí Bealtaine 2021, nuair ba mheasa 

paindéim Covid-19 agus tráth a raibh greim na bréagaisnéise agus na mífhaisnéise ar ardáin 

éagsúla meán sóisialta ag fáisceadh. 

Tá tábhacht le fíricí a chur sa timpeall maidir le timpeallacht a chruthú ina mbíonn faisnéis 

bunaithe ar fhianaise ina bhonn treise faoi chur agus chúiteamh an daonlathais.  Ciallaíonn 

meáin chumarsáide atá cóir neamhspleách a neartú go bhfágtar gur féidir le 

comhlachtaí meán cumarsáide ábhar iriseoireachta atá oibiachtúil, tráthúil, inspéise agus ar 

ardchaighdeán a chur ar fáil ar bhealach atá áisiúil don lucht féachana agus éisteachta agus a 

tharraingíonn aird réimse iléagsúil díobh sin.  D'fhéadfaí an cloí le caighdeáin eitice a chur 

chun cinn mar chomhartha sárfheabhais, mar shampla ballraíocht i gComhairle Preasa na 

hÉireann. 

Cistíocht 

Tharraing CTM aird ar dheacrachtaí inmharthanachta atá á gcur roimh sholáthraithe ábhar 

seirbhíse poiblí, iriseoirí gairmiúla san áireamh, mar gheall ar ísliú líon na léitheoirí agus athrú 

fógraíochta go dtí ardáin ar líne.  

Sonraíodh gur gá acmhainní leordhóthanacha a chur ar fáil do na meáin chumarsáide 

seirbhíse poiblí agus don ábhar seirbhíse poiblí a chruthaíonn eagraíochtaí eile ar fud na n-

ardán uile.  Thug CTM de shainmhíniú ar ábhar seirbhíse poiblí 

“ábhar meán cumarsáide (digiteach, cló nó craolacháin) ... lena mbaineann fiúntas 

poiblí faoi leith, go ndéantar a léiriú ar chaighdeán sonrach gairmiúlachta agus eitice, 

gur foinse thábhachtach atá ann ag an bpobal maidir le faisnéis chruinn fhírinneach 

agus le héagsúlacht tuairimí”. 

Ar na moltaí maidir le cistíocht a chuir CTM chun cinn, bhí athrú ar an gcóras cistíochta poiblí 

do mheáin chumarsáide seirbhíse poiblí agus earnáil na meán seirbhíse go ginearálta a bheith 

ag cur ábhar seirbhíse poiblí ar fáil. Ghlac an Rialtas i bprionsabal leis an athrú a mhol CTM i 

ndáil le Ciste Meán Cumarsáide a dhéanamh den Chiste Craolacháin a bhí ar bun faoin 

reachtaíocht cheana féin ionas go mbeadh scóip níos leithne leis agus cur chuige neodrach 

maidir le hardáin.  

Mhol CTM fairsingiú a dhéanamh ar an scéim Fís agus Fuaim (dá dtugtar faoi láthair c. 7% 

den fháltas glan ón gCeadúnas Teilifíse) ionas go bhféadfaí maoiniú a chur ar fáil maidir le 

cláracha nuachta agus cúrsaí reatha.  Déanfar forfheabhsú freisin maidir leis an Scéim 

Cartlannaíochta. 

D'aontaigh an Rialtas i bprionsabail freisin le moltaí CTM 6 cinn de scéimeanna nua a bhunú 

faoi Chiste na Meán d'fhonn ábhar seirbhíse poiblí agus a chur ar fáil a spreagadh agus a 

chothú: 

 Scéim Tuairiscíochta maidir leis an Daonlathas Áitiúil  — d'fhonn gur fearr is féidir le 

meáin áitiúla an pobal a choinneáil ar an eolas faoi réimsí éagsúla, mar shampla, 

Fóram Réigiúnach Sláinte, Comhchoistí Póilíneachta agus na hÚdaráis Áitiúla. 

 Scéimeanna maidir le Tuairiscíocht ar Chúirteanna — cistí a chur ar fáil ar bhonn 

iomaíochta maidir le tuairiscíocht nuachta ar imeachtaí cúirte ar leibhéal áitiúil, 

réigiúnach agus náisiúnta, lena n-áirítear cúirteanna Cróinéirí 

 Cúnamh maidir leis an gClaochlú Digiteach — d'fhonn cuidiú le soláthraithe ábhar 

seirbhíse poiblí (eagraíochtaí meán cló agus craoltóireachta) leis an gclaochlú 

digiteach  

 Scéimeanna maidir le Tuairiscíocht Nuachta — bonn treise a chur faoi sholáthar 

nuachta faoi réimsí atá ceangailte go mór le leas an phobail ach a mbeadh baol nach 

ndéanfaí dóthain tuairiscíochta orthu (e.g. gnóthaí idirnáisiúnta agus gnóthaí an AE, 

ceisteanna comhshaoil, cúrsaí comhionannais agus iléagsúlachta etc.) 

 Scéim Rochtana agus Oiliúna — d'fhonn sparánachtaí, intéirneachtaí agus deiseanna 

oiliúna maidir le hiléagsúlacha a fhorbairt do bhaill foirne reatha agus do bhaill foirne 

nua 

 Scéim Meáin Pobail — cistí a chur ar fáil ar bhonn iomaíochta maidir le hoiliúint, 

litearthacht sna meáin agus tograí pobail 

Tá Ciste na Meán curtha ar bun ar bhonn riaracháin agus chuir an tAire Catherine Martin €6m 

breise ar fáil i mBuiséad 2023 chun cuidiú leis na Scéimeanna maidir le Tuairiscíocht ar 

Chúirteanna agus ar an Daonlathas Áitiúil  a chur ar bun.  Tá leagtha amach tús a chur leis na 

scéimeanna a chur i bhfearas i rith na bliana 2024 faoi cheannas Choimisiún na Meán, faoi 

réir aontú leo i ndáil le Cúnamh Stáit.  Cuirfidh na Scéimeanna seo bonn faoi na meáin áitiúla, 

réigiúnacha agus náisiúnta agus beidh siad neodrach maidir le hardáin.  Meastar gur gné 

ríthábhachtach de mhuintir na hÉireann a choinneáil ar an eolas tuairiscíocht chruinn a bheith 

á déanamh ar imeachtaí cúirte agus ar an daonlathas áitiúil.   

Tar éis Tuarascáil Choimisiún Thodhchaí na Meán a fhoilsiú, chuir an Rialtas Straitéis 

Forfheidhmiúcháin agus Plean Gníomhaíochta48 le chéile ina leagtar amach an modh ina bhfuil 

i gceist moltaí na Tuarascála a chur i bhfeidhm.  Tá i gceist go gcuirfear na scéimeanna nua 

eile (Tuairiscíocht Nuachta, Fónamh don Chlaochlú Digiteach, Rochtain agus Oiliúint, Meáin 

Chumarsáide Pobail) i bhfearas ina dhiaidh sin agus go mbeidh tráthchlár forfheidhmiúcháin 

Choimisiún na Meán ag teacht leis na cistí agus na hacmhainní is gá a bheith ar fáil. 

D'fhonn spéis dhaoine a chothú in ábhar nuachta, ní mór próifíl níos iléagsúla maidir le lucht 

na meán cumarsáide ionas go gcothaítear an tuiscint gur don uile dhuine timpeallacht na 

meán cumarsáide, agus gur féidir leis an bpobal a bheith cinnte gur spás sábhailte atá i gceist 

maidir le hiléagsúlacht tuairimí agus ceisteanna. 

Is tábhachtach mar mhodh chun iontaoibh an phobail i gcumas na meán cumarsáide an 

fhírinne a bhagairt ar lucht cumhachta a dhaingniú an iriseoireacht imscrúdúcháin.  Is féidir 

cúram a dhéanamh leis an iriseoireacht fiosrúcháin de scéalta gócheaptha a bhréagnú agus 

de fhoinsí na bréagaisnéise a thabhairt chun solais. Spreagtar le hiriseoireacht fiosrúcháin 

freisin scileanna buntábhachtacha maidir le seiceáil fíricí a chothú in iriseoirí agus in 

eagarthóirí.  

Ní chuirtear aon mholadh faoi leith chun cinn i dtuarascáil CTM maidir le hiriseoireacht 

fhiosrúcháin a mhaoiniú, ceann de na réimsí is troime ó thaobh acmhainní agus ar minic a 

ligean ar lár nuair a tharlaíonn ciorrú costais, mar gheall nach raibh comhaltaí an Choimisiúin 

ar aon intinn faoi mhodhanna chun sin a dhéanamh le cistí poiblí an tráth céanna a mbeadh 

                                                
 

48 https://www.gov.ie/en/publication/e2cbb-tuarascail-an-choimisiuin-um-thodhchai-na-mean-straiteis-feidhmithe-agus-plean-gniomhaithe/ 

https://www.gov.ie/en/publication/e2cbb-tuarascail-an-choimisiuin-um-thodhchai-na-mean-straiteis-feidhmithe-agus-plean-gniomhaithe/

neamhspleáchas agus ionracas eagarthóireachta á gcaomhnú. Ní luann CTM aon 

chomhaontú sna haighneachtaí a cuireadh faoi bhráid maidir le modhanna ina bhféadfaí bonn 

treise a chur faoin iriseoireacht fhiosrúcháin le cúnamh airgid ach bhí béim i gcuid mhór 

aighneachtaí ar an tábhacht atá le neamhspleáchas eagarthóireachta na meán cumarsáide a 

chaomhnú.  

Tá de rún leis na Scéimeanna Tuairiscíochta maidir leis an Daonlathas Áitiúil agus leis na 

Cúirteanna go ndéanfar soláthar do scéimeanna a chur ar bun atá dírithe ar threisiú le 

hiriseoireacht leas an phobail agus trínar féidir cistí a úsáid maidir le hiriseoireacht 

fhiosrúcháin. 

Chomh maith leis sin, cuirfidh na Scéimeanna maidir le Tuairiscíocht Nuachta bonn treise faoi 

iriseoireacht leas an phobail faoi réimsí leas an phobail nach ndéantar oiread tuairiscíochta 

orthu nó a mbeadh baol nach ndéanfaí soláthar mar ba cheart ina leith, mar shampla, gnóthaí 

an AE agus gnóthaí idirnáisiúnta, cúrsaí comhshaoil, gnóthaí sóisialta, cúrsaí sláinte, iompair, 

agus talmhaíochta, gnóthaí tuaithe, cúrsaí eacnamaíochta, cultúir agus spóirt.    

Ar na seifteanna a d'fhéadfaí a thapú, tá scéimeanna chun cuidiú le scrúdú ar chórais nua gnó 

dírithe ar chúrsaí inmharthanachta, cosúil le Tionscnamh Google maidir le Nuacht 

Dhigiteach49, faoinar cuireadh cistí ar fáil do thograí nuachta éagsúla maidir le meáin 

chumarsáide na hÉireann,50 ina measc an láithreán imscrúdúcháin Noteworthy.ie ar cuireadh 

airgead tionscanta ar fáil lena aghaidh.  Is modh eile dreasachtaí cánachais maidir le 

foilseacháin nó tionscadail a mbíonn léitheoirí nó síntiúsóirí ag cuidiú leo, agus smaoineamh 

ar theacht a bheith saor ó tháille ar obair fiosrúcháin leas an phobail, agus tá líon beag cistí 

trasteorann de chuid an AE ar fáil maidir le hobair fiosrúcháin (e.g., IJ4EU) chun deiseanna 

meantóireachta, cistíochta agus craobhchaidrimh a chur ar fáil d'iriseoirí de chuid na hÉireann 

agus comhghleacaithe dá gcuid san Eoraip.  Is iondúil gur ar bhonn an tionscadail a bhíonn a 

leithéid seo ar fáil agus bíonn infheistíocht de dhíth ón eagraíocht meán cumarsáide maidir le 

hiarratas a dhéanamh, obair riaracháin agus obair bainistíochta ar gach tionscadal.  

Tá Ciste Dhúshlán Meán Cumarsáide Éire Dhomhanda á rith ar bhonn píolótach ag an Roinn 

Gnóthaí Eachtracha d'fhonn a chur ar chumas na meán cumarsáide caidreamh a chothú le 

pobal na hÉireann faoi thimpeallacht geopolaitíochta an domhain agus ionad na hÉireann ann.  

                                                
 

49 https://newsinitiative.withgoogle.com/dnifund/ 
50 https://newsinitiative.withgoogle.com/dnifund/dni-projects/?country=IRL 

https://newsinitiative.withgoogle.com/dnifund/
https://newsinitiative.withgoogle.com/dnifund/dni-projects/?country=IRL

Is léir ó shaothar taighde dá dtagraítear sa tuarascáil ó Fhoghrúpa 1 maidir leis an Straitéis 

Náisiúnta in aghaidh na Bréagaisnéise an fiúntas atá le seiceáil fíricí agus le bearta 

gaolmhara, mar shampla réamhbhréagnú ar shnátha scéalaíochta gócheaptha atá ag teacht 

chun cinn, chomh maithe le bearta eile in aghaidh na bréagaisnéise atá bunaithe ar an ábhar. 

Sa tuarascáil State of the Fact-Checkers (2022)51 arna fhoilsiú ag an International Fact-

Checking Network (IFCN), luaitear go n-oibríonn seiceálaithe fíricí maidir le mífhaisnéis faoi 

réimsí éagsúla den ábhar leas an phobail agus go léirítear “versatility and wide-ranging 

approach” i leith an chúraim. 

Os coinne cion mór tairbhe den sórt sin, ní hé an oiread sin acmhainní a bhíonn ar fáil do 

sheiceálaithe fíricí.  Luaitear sa tuarascáil go raibh cuid mhór de na hionaid á rith le meithle 

beaga seiceálaithe fíricí agus gurbh 1-5 fostaí lánaimseartha an leibhéal foirne ba choitianta 

(ag 37.6% de na heagraíochta).  Bhí meitheal 6-10 fostaí ag 25.8% de na heagraíochtaí agus 

11-20 fostaí ag 25.8% eile.  Fágann sin gurb é a bhaineann leis an timpeallacht go bhfuil 

meithle bheaga nó meánmhéide ag plé le leibhéil ollmhóra bréagaisnéise agus mífhaisnéise, 

agus tugann an IFCN de rabhadh go bhféadfadh an cás ina bhfuil na meithle “impact their 

capacities to cover a wide range of information and respond quickly to emerging claims or 

misinformation”. 

Is léir ó fhoinsí cistíochta na n-eagraíochtaí a scrúdú freisin go mbítear go mór i dtuilleamaí 

chláir de chuid na n-ardán teicneolaíochta, go háirithe Páirtnéireacht Seiceáil Fíricí Tríú Páirtí 

Meta ar Facebook agus Instagram, óna bhfuair na heagraíochtaí 45.2% den chistíocht iomlán.  

Deontais an dara foinse ba mhó ag seiceálaithe fíricí (29%), agus b'iad na foinsí eile cistíochta 

bronntanais ón bpobal/ballraíocht (6.5%), páirtnéireacht seiceáil fíricí idir líon beag de na 

heagraíochtaí agus TikTok (2.2%), páirtnéireacht le forais léinn (2.2%), ioncam ó fhógraíocht 

ar láithreán gréasáin (1.1%) agus oiliúint (1.1%). 

Cé go bhfuil an pháirtnéireacht le Meta daingean go maith le roinnt blianta anuas agus gur 

páirtnéireacht nua go maith an ceann le TikTok nach bhfuil chomh fada céanna ar an bhfód, 

tarraingítear aird sa tuarascáil ar ísliú buiséid in ardáin teicneolaíochta.  Is é a luann an 

Poynter Institute, mar a bhfuil IFCN ar bun:  

                                                
 

51 https://www.poynter.org/wp-content/uploads/2023/04/IFCN_2023_StateFactCheckers2022_v7a-1.pdf 

https://www.poynter.org/wp-content/uploads/2023/04/IFCN_2023_StateFactCheckers2022_v7a-1.pdf
https://www.poynter.org/wp-content/uploads/2023/04/IFCN_2023_StateFactCheckers2022_v7a-1.pdf

“The report emphasizes the need to diversify funding sources for fact-checking 

organizations to reduce dependence on major technology grants and foster 

community-driven support. It suggests broadening partnerships with more tech 

companies, platforms, stakeholders, and academic institutions and media 

organizations to secure additional resources while leveraging collective expertise.”52 

Nuair a chuirtear san áireamh leis sin ganntanas saineolaithe bréagaisnéise in Éirinn agus go 

mbeadh á éileamh orthu sin lón comhairle agus léargais a chur ar fáil, páirt a ghlacadh san 

obair agus caidreamh a chothú le comhghleacaithe thar lear d'fhonn cur leis an gcomhar 

páirtnéireachta agus leis an eolas, níor mhór beartaíocht eagrúcháin ina leith sin ar fad agus 

acmhainní a chur ar fáil chuige sin freisin chomh maith leis an mbunobair maidir le seiceáil 

fíricí (bearta taighde, monatóireachta agus foilseacháin). 

Deacrachtaí maidir le Scileanna 

Le dearcadh dóchasach maidir le seiceáil fíricí agus iriseoireacht ardchaighdeáin in Éirinn, 

d'fhéadfaí cúnamh agus dreasacht a chur ar fáil ionas go dtapódh níos mó eagraíochtaí oiliúint 

leanúnach sa réimse seo, ar mhaithe le cur le scileanna na ngnáthiriseoirí maidir le seiceáil 

fíricí agus maidir le feabhsú scileanna na n-eagarthóirí agus na n-iriseoirí ar mian leo 

saothrú sa réimse seo go háirithe. 

Acmhainní - Bheadh leas maidir le cúrsaí forbartha as acmhainní - trí ardáin teicneolaíochta, 

scéimeanna fostaíochta, etc. - maidir leis an gcineál seo oiliúna chomh maith le Taighde & 

Forbairt agus deis ar shásra ar líne a chuidíonn le monatóireacht a dhéanamh, ábhar 

mífhaisnéise agus bréagaisnéise a aimsiú agus a chur faoi anailís. Ba cheart smaoineamh ar 

chlár píolótach oiliúna i seiceáil sonraí a chur ar bun i gcomhar le geallsealbhóirí an tionscail 

agus Coimisiún na Meán.  

Mar gheall ar chora nua sa teicneolaíocht maidir le cruthú ábhair, cruthaítear deiseanna agus 

deacrachtaí maidir le ról iriseoirí agus a gcumas scagadh agus deimhniú a dhéanamh maidir 

le faisnéis ar líne, e.g., téacs arna chruthú le IS, grianghraif agus físeáin atá mealltach ach arb 

é deireadh na cúise gur ábhar ionramhálach nó gócheaptha atá ann.  Níl gnátheagraíocht 

meán cumarsáide in acmhainn cora nua den sórt sin a thabhairt chun aire, bréagnú a 

                                                
 

52 https://www.poynter.org/ifcn/2023/2022-state-fact-checkers-report-international-fact-checking-network/ 

https://www.poynter.org/ifcn/2023/2022-state-fact-checkers-report-international-fact-checking-network/

dhéanamh ar an ábhar ná fanacht chun tosaigh ar an dul chun cinn mura gcuirtear cúnamh 

maith ar fáil maidir le hoiliúint i litearthacht na meán dírithe ar an réimse sin go sonrach. 

Os a choinne sin, is féidir le hiriseoirí feidhmiú ina bhfoinse fiúntach comhairle maidir le 

litearthacht dhaoine den ghnáthphobal sna meáin chumarsáide, ó tharla gur gnéithe lárnacha 

dá gcuid oibre smaointeoireacht chriticiúil, seiceáil fíricí agus litearthacht maidir le cúrsaí 

faisnéise. Ba cheart babhtáil faisnéise agus eolais idir eagraíochtaí meán cumarsáide agus 

geallsealbhóirí eile i ndáil leis an réimse seo a chothú agus a spreagadh. 

Cúrsaí slándála 

Tá barrthábhacht le sábháilteacht iriseoirí i dtír dhaonlathach ina bhfuil aird ar shaoirse lucht 

preasa a chaomhnú.  Tá bréagaisnéis agus ionsaithe a dhéantar ar líne ag féachaint lena chur 

i gcéill gur naimhde ag an saoránach na meáin chumarsáide go ginearálta agus iriseoirí faoi 

leith ina ábhar buartha. 

Tugtar tuairisc mhion ar 15 cineál éagsúil den naimhdeas ar líne a bhíonn le fulaingt ag 

iriseoirí mná in Éirinn i dtuarascáil arna foilsiú ag Scoil na Cumarsáide in Ollscoil Chathair 

Bhaile Átha Cliath.  Luaitear sa tuarascáil sin, Experiences of Irish Women in Journalism53, 

maidir leis na hagallaimh le hiriseoirí:  

“Social media companies were highlighted as the institutions with the most power to 

improve the landscape for journalists, with calls for them to act more responsibly and 

efficiently in preventing and removing offensive, misleading or defamatory content. 

Legislators were encouraged to apply more pressure on these organisations, 

especially given the companies’ strong presence in Dublin.” 

Tá caidreamh níos dlúithe idir an Garda Síochána agus eagraíochtaí meán cumarsáide le dhá 

bhliain anuas d'fhonn feabhas a chur ar na gnáis tuairiscíochta d'iriseoirí a mbeadh bagairt á 

dhéanamh orthu agus iad ag trácht ar bhréagaisnéis, ar aighneasaíocht agus réimsí eile atá 

baolach faoin tráth seo.   Cuireadh Grúpa Caidrimh leis na Meáin Chumarsáide ar bun sa 

Gharda Síochána, le Coimisinéir Cúnta sa chathaoir, sa bhliain 2022, chun saoirse na meán 

cumarsáide in Éirinn a chosaint trína chinntiú go mbíonn lucht na meán cumarsáide atá ag 

                                                
 

53 https://www.dcu.ie/commsteam/policy/social-media-and-online-hostility-experiences-women-irish-journalism 

https://www.dcu.ie/commsteam/policy/social-media-and-online-hostility-experiences-women-irish-journalism

obair in Éirinn chomh sábháilte agus is féidir agus go mbraitheann siad sábháilte i mbun a 

gcuid oibre dóibh. 

Is díol spéise go bhfuil Éire rangaithe ag uimhir 2 ar Innéacs Shaoirse an Phreasa ag 

Reporters Without Borders a thugann de bhreith go bhfuil an timpeallacht ghinearálta maidir le 

saoirse an phreasa in Éirinn go maith agus iriseoirí in ann oibriú le saoirse agus gan cur 

isteach.  Ba cheart machnamh a dhéanamh ar dhearcadh an Stáit ar ról na n-iriseoirí agus ar 

an gcúnamh a thabharfaí maidir le hiriseoirí a chosaint ar na bearta uile a chuirfeadh bac ar a 

gcuid oibre.  Is é toradh a bhíonn ar bhacadh den sórt sin, cibé cúis a bheadh lena leithéid, go 

bhfuaraíonn fiosrúchán agus go gciúiníonn an díospóireacht faoi cheisteanna a bhaineann le 

leas an phobail, gné bhuntábhachtach d'fhaisnéis a choinneáil i bhfearann poiblí lena 

mbaineann freagracht. 

Tá an rialtas tugtha do dhul i ngleic le Strategic Lawsuits against Public Participation 

(SLAPPs), agus seastar le moltaí an AE i gcoinne SLAPP.  D'fháiltigh na meáin chumarsáide, 

Comhairle an Phreasa agus ionadaithe eile, roimh reachtaíocht faoi chlúmhilleadh nuair a 

foilsíodh dréacht54 i mí Márta.  Tugtar san áireamh moladh go bhféadfaí a iarraidh imeachtaí 

cúirte gan leorchúis a chaitheamh amach, rud a dhéantar uaireanta chun cosc a chur ar 

shaothar iriseora a fhoilsiú.  Ní mór an bille a rith agus a achtú chomh luath agus is féidir agus 

an fhoráil i bhfoirm chomh docht daingean agus go leantar den phobal a chosaint agus go 

gcosnaítear saoirse an phreasa chomh maith. 

Na Meáin agus na hOllchomhlachtaí Teicneolaíochta 

Tá an Gníomh um Sheirbhísí Digiteacha atá á thabhairt chun cinn dírithe ar thacar amháin 

rialacha a chruthú san AE chun an lucht úsáide ar líne a choinneáil sábháilte, an tsaoirse 

tuairimíochta a chosaint agus cuidiú le cur in aghaidh na bréagaisnéise agus cuidiú le 

freagracht a leagan ar chomhlachtaí teicneolaíochta.  

Chomh maith le coinníollacha rialúcháin, áirítear ar na bealaí tábhachtacha ina bhféadfadh 

earnáil na teicneolaíochta beart a dhéanamh maidir le faisnéis ar ardchaighdeán a chur chun 

cinn (nuacht ar ardchaighdeán san áireamh agus saothair a bhfuil seiceáil déanta ar na fíricí): 

                                                
 

54 https://www.gov.ie/pdf/?file=https://assets.gov.ie/251457/c05b57f5-8ad7-4a5f-872b-ede710368183.pdf - page=null 

https://www.gov.ie/pdf/?file=https://assets.gov.ie/251457/c05b57f5-8ad7-4a5f-872b-ede710368183.pdf#page=null

 Na geallúintí a thugann ardáin teicneolaíochta faoin gCód Cleachtais a chomhlíonadh   

– agus páirt a ghlacadh sa chúram ag na comhlachtaí nach bhfuil an Cód sínithe acu 

go fóill; 

 Leibhéal níos airde acmhainní a chur ar fáil maidir le monatóireacht agus le lipéad a 

chur le mífhaisnéis ar líne; 

 Cuirtear rogha an úsáideora chun cinn, an tráth céanna a soirbhítear don tsaoirse 

tuairimíochta, trí lipéad a chur le hábhar a bhfuil seiceáil fíricí déanta ina leith; 

 Cuideachtaí meán sóisialta dul i mbun caidrimh ar bhealach níos forbheartaí le 

seiceálaithe fíricí agus geallsealbhóirí eile d'fhonn réimsí inar dócha go dtarlóidh 

bréagaisnéis a thabhairt chun aire roimh ré agus teacht roimh bhearta bréagaisnéise; 

 Acmhainní teicneolaíochta a mbaineann daoine den lucht léinn agus den lucht taighde 

úsáid astu, chomh maith leis an lucht seiceáil fíricí agus daoine eile san fheachtas in 

aghaidh na bréagaisnéise, a choinneáil i bhfoirm saorúsáide gan táille.  Cuideoidh an 

GSD le dul i ngleic leis an gceist sin trí réimeas nua follasachta a thabhairt i bhfeidhm 

trína gcuirfear ar chumas thaighdeoirí grinnfhiosraithe leas an phobail teacht ar shonraí 

na n-ardán an-mhór ar líne san AE ag a bhfuil níos mó ná 45 milliún úsáideoir 

gníomhach (Airteagal 40); is é toradh atá mar shampla ar athruithe le tamall anuas ar 

API saorcheada de chuid X nach bhfuil teacht chomh furasta ar chuid mhór uirlisí a 

úsáidtear chun ábhar díobhálach a chloí.  

Faisnéis chun Leasa an Phobail 

Déantar tagairt i dtuarascáil CTM don sainmhíniú atá ag an Australian Competition and 

Consumer Commission ar Fhaisnéis chun Leasa an Phobail:  

“Journalism with the primary purpose of recording, investigating and explaining issues 

of public significance in order to engage citizens in public debate and inform 

democratic decision making at all levels of government” 

Tá an Roinn Caiteachais Phoiblí, Sheachadadh PFN agus Athchóirithe i mbun scrúdaithe faoi 

láthair an bhféadfaí a thabhairt faoin reachtaíocht go mbeadh faisnéis a mheastar a bheith 

chun leasa an phobail san fhearann poiblí. 

Ceangailte leis sin is tábhachtach go mbeadh teacht ag daoine den phobal de réir mar is cuí 

ar shonraí trí iarratas ó dhuine is ábhar (SAR) agus iarratas maidir le saoráil faisnéise (SF) 

agus gur féidir nochtadh cosanta a dhéanamh.   

Bréagaisnéis seirbhísí poiblí 

Le blianta beaga anuas, is soiléire an tionchar ag bréagaisnéis ar sheirbhísí Stáit a chur ar fáil. 

Tá athrú sóisialta an-tréan le brath in Éirinn faoi láthair maidir le líon mór dídeanaithe agus 

iarratasóirí tearmainn idirnáisiúnta a theacht isteach sa tír.  Cuireann dreamanna éagsúla in iúl 

gur ábhar buartha acmhainní a bheith chomh gann agus an dóigh ina ndéantar leithroinnt 

orthu agus i roinnt cásanna áirithe rinne grúpaí bréagaisnéis maidir le himirceoirí a scaipeadh, 

mar shampla scéal a bhréagnaigh an iris FactCheck, maidir le busanna lán le himirceoirí a 

bheith ag teacht go Seantrabh55. Tarlaíonn torthaí dáiríre ar bhréagaisnéis den sórt sin, mar 

shampla ionsaí a dhéanamh ar áras cóiríochta do lucht iarrtha tearmainn nó idirdhealú 

saindírithe.  Is gá dul i ngleic leis an mbréagaisnéis ionas go dtagtar roimh an bhforéigean 

agus an t-idirdhealú leatromach a d'fhéadfadh a theacht dá thoradh.  

D'fhonn cur in aghaidh scaipeadh bhréagaisnéise faoi chúrsaí inimirce, chothaigh an Roinn 

Leanaí, Comhionannais, Míchumais, Lánpháirtíochta agus Óige caidreamh leis na meáin 

chumarsáide i rith na beartaíochta daonchairdis uile. Tagann san áireamh leis sin faisnéis 

                                                
 

55 https://www.thejournal.ie/were-busses-in-santry-a-migrant-convoy-or-children-attending-a-competition-5992422-Feb2023/ 

https://www.thejournal.ie/were-busses-in-santry-a-migrant-convoy-or-children-attending-a-competition-5992422-Feb2023/

fhírinneach agus sonraí a chur ar fáil go rialta trí na meáin chumarsáide seanbhunaithe agus 

faisnéis a fhoilsiú ar láithreán gréasáin na Roinne.  Bhí na meáin shóisialta an-tábhachtach ag 

an Roinn maidir le faisnéis fhírinneach agus tá ardú ar líon na ndaoine a leanann cuntas na 

Roinne dá réir.  Is léiriú sin ar an tionchar a bhíonn ag dea-ghnás cumarsáide maidir le 

faisnéis chun leasa an phobail a chur ar fáil agus sin ag dul chun sochair maidir le plé an 

phobail ar ábhar a bhfuil bréagaisnéis á scaipeadh ina leith.  

An chéad trí mhí den bhliain 2020, cuireadh beagnach 6,000 in ospidéal agus d'fhéadfadh gur 

mar gheall ar mhífhaisnéis maidir le COVID-1956 a fuair 800 duine ar fud an domhain bás. Cé 

nach feiniméan nua ar fad é i ré na digiteachta, féadann plá faisnéise ('infodemic' - nuair a 

bhíonn iomarca faisnéise ar fáil, faisnéis bhréagach agus mhíthreorach san áireamh, sa 

réimse digiteach agus i réimsí eile nuair a bhíonn galar á scaipeadh) meascán agus mearbhall 

a chothú agus iompar a spreagadh atá go dona don tsláinte.57 Ba cheart go mbeadh tús áite 

ag sláinte agus dea-bhail an phobail a chosaint trí fhaisnéis sláinte atá bunaithe ar fhianaise a 

chur ar fáil ionas gur féidir leis an bpobal cinneadh lán eolais a dhéanamh faoi chúrsaí sláinte.  

Trí éisteacht shóisialta - aird a thabhairt dá bhfuil á rá ag daoine faoi thairge, thionscal nó 

ábhar faoi leith, ar na meáin shóisialta agus eile – is féidir leis na seirbhísí sláinte cuidiú le 

cásanna a thabhairt faoi deara ina bhfuil mífhaisnéis á chur sa timpeall agus faisnéis chruinn a 

chur ar fáil maidir leis an gcás, faisnéis a bhfuil seiceáil fíricí déanta uirthi a chur ar fáil don 

phobal agus eile. 

Tá bearta déanta ag ardáin meán sóisialta, eagraíochtaí seiceáil fíricí, agus rialtais chun dul i 

ngleic leis an mbréagaisnéis le lipéid seiceáil fíricí, maolú ar aimpliú algartaim ar ábhar a 

d'fhéadfadh a bheith bréagach, agus deimhniú faisnéise trí pháirtnéireacht le heagraíochtaí   

seachtracha. Is féidir, trí oibriú i gcomhar, an tionchar is mó agus is fairsinge a d'fhéadfadh a 

bheith ag na líonraí sóisialta a thabhairt i gcrích ionas go gcuirtear faisnéis chruinn iontaofa ar 

fáil.  

Maidir le faisnéis faoi chúrsaí sláinte, is tábhachtach gur ó fhoinsí a bhfuil dea-cháil orthu a 

lorgaíonn daoine faisnéis agus is tábhachtach a thabhairt chun aire gurb iad na foinsí faisnéise 

maidir le cúrsaí sláinte is mó a bhfuil iontaoibh ag daoine astu, an dochtúir teaghlaigh, an 

                                                
 

56 https://www.ajtmh.org/view/journals/tpmd/103/4/article-p1621.xml 
57 https://www.who.int/health-topics/infodemic 

https://www.ajtmh.org/view/journals/tpmd/103/4/article-p1621.xml
https://www.who.int/health-topics/infodemic

cógaiseoir, altraí agus daoine eile den lucht gairme i gcúrsaí leighis, an Roinn Sláinte, 

Feidhmeannacht na Seirbhíse Sláinte agus saineolaithe ar chúrsaí sláinte.  


